Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
 «Տնտեսական համագործակցության զարգացման կազմակերպության` հարկմաննպատակով թափանցիկության և տեղեկությունների փոխանակման գլոբալ ֆորումին Հայաստանի Հանրապետության անդամակցելու առաջարկին հավանություն տալու մասին» ՀՀ կառավարության որոշման նախագծի վերաբերյալ
Վերջին տարիներին բոլոր պետությունների հարկային մարմինների համար լուրջ մար​տահրավեր է հանդիսանում միջազգային մակարդակում հարկերից խուսափելու դեպքերի աճը, ինչը հանգեցնում է կրկնակի չհարկման կամ իրական չափից նվազ հարկման և այլ համան​ման խնդիրների: 

Վերը նշված խնդիրներին հիմնարար լուծում տալու նպատակով 2000 թվականին  Տնտե​​սական համա​գոր​ծակ​ցության զարգացման կազմակերպության (այսուհետ` ՏՀԶԿ) կողմից ստեղծվեց հարկման նպատակով թափանցիկության և տեղե​​կու​թյունների փոխա​նակ​ման գլոբալ ֆորումը (այսուհետ` Գլոբալ ֆորում):

Գլոբալ ֆորումի ձևավորման սկզբնական փուլում վերջինիս անդամները եղել են ՏՀԶԿ երկր​ները և այն ֆինանսական կառույցները, որոնք համաձայնել են կիրառել հարկման նպա​​տակով թափանցիկության և տեղեկությունների փոխանակման միջազգային ստան​դարտ​​ները, որոնք ներկայացված են Հարկման նպատակով տեղեկությունների փոխա​նակման համա​ձայ​նագրի տիպային մոդելում: 

2009 թվականին Գլոբալ ֆորումի գործունեության ձևաչափը որոշակիորեն փոխվել է և վերջինիս անդամ կարող են դառնալ նաև ոչ ՏՀԶԿ անդամ երկրները, ընդ որում բոլոր անդամներին տրվել է ձայնի հավասար իրավունք: Ներկայումս Գլոբալ ֆորումի անդամ են հանդիսանում շուրջ 125 երկրներ (ՏՀԶԿ և ոչ ՏՀԶԿ անդամ) և օֆշորային գոտիներում գործող մի շարք միջազգային կենտրոններ, այդ թվում` Վրաստանը, Ադրբեջանը, Ռուսաստանը, Ղազախստանը:

Գլոբալ ֆորումին անդամակցությունը բավականին պարզ գործընթաց է: Մասնա​վորա​պես, Գլոբալ ֆորումին անդամակցելու նպատակով անհրաժեշտ է Գլոբալ ֆորումի քար​​​​տու​​ղա​րություն ներկայացնել կառավարության լիազորված ներկայացուցչի կողմից ստո​րագր​​ված անդամակցության նամակը:

Գլոբալ ֆորումին անդամակցության վճարը կազմում է տարեկան 15 հազար եվրո:

Գլոբալ ֆորումին անդամակցության վերջնական նպատակը հարկման նպատակով տեղե​կությունների ավտոմատ փոխանակման համակարգին միացումն է: Այս համակարգը համար​վում է նոր գլոբալ ստանդարտ, որն էականորեն նվազեցնում է հարկերից խուսափ​ման ռիսկերը: Այս ստանդարտից օգտվելու համար երկրները պարտավոր են անցնել փորձագիտական գնահատման փուլեր:

Փորձա​​գիտական գնահատման նպատակն է գնահատել տվյալ երկրի կամ իրավական համա​​կարգի կարողությունները հարկման նպատակով թափանցիկության և տեղե​կու​թյուն​ների փոխանակման միջազգային ստանդարտի կիրառման համար: Այն իրա​կանաց​վում է 2 փուլով: 1-ին փուլում ուսումնասիրվում է նշված միջազգային ստանդարտի կիրառ​ման համար անհրաժեշտ իրավական և կարգավորման շրջանակների, իսկ 2-րդ փուլում` գործ​նական կիրառման ընթացակարգերի առկայությունը: 

Գլոբալ ֆորումին անդամակցությունը Հայաստանի Հանրապետությանը կտա մի շարք առավելություններ, մասնավորապես. 

1. աշխարհում ամենամեծ` հարկման նպատակով ստեղծված խմբին անդամակ​ցու​թյուն,

2. Գլոբալ ֆորումին անդամակցության շրջա​նակ​​ներում փորձագիտական գնահատ​ման գործ​ըն​թացը լուրջ հնարավորություն է բացա​հայտելու իրավական համակարգի թերու​թյուն​ները և բարելավման հեռանկարները, 

3. ավտոմատ տեղեկությունների փոխանակման համակարգին անդամակցելու առար​կա​յա​կան հնարավորությունների ընդլայնում,

4. «Հարկային վարչարարության իրականացման նպատակով ԵՏՄ անդամ պետու​թյուն​ների հարկային մարմինների միջև էլեկտրոնային եղանակով տեղեկատվության փոխա​​նակման մասին» արձանագրությամբ ստանձնած պարտավորությունների կատար​ման արդյունավետության բարձրացում, 

5. գլոբալ ֆորումի անդամակցությունը ձեռնարկատիրական գործունեություն իրակա​նաց​նելու տեսանկյունից տվյալ երկրին դարձնում է ավելի թափանցիկ և վստահելի,

6. արդյունավետ լծակ է կոռուպցիայի և փողերի լվացման դեմ պայքարում:

Հաշվի առնելով վերը նշվածը` «Տնտեսական համա​գոր​ծակ​ցության զարգացման կազ​մակեր​​պության` հարկման նպատակով թափանցիկության և տեղե​​կու​թյունների փոխա​նակ​ման գլոբալ ֆորումին Հայաստանի Հանրապետության անդամակցելու վերաբերյալ» նախագ​ծին հավանություն տալու մասին» ՀՀ կառավարության որոշման նախագծի ընդունումը գտնում ենք նպատակահարմար:
Տ Ե Ղ Ե Կ Ա Ն Ք 
«Տնտեսական համա​գոր​ծակ​ցության զարգացման կազմակերպության` հարկման նպատակով թափանցիկության և տեղե​​կու​թյունների փոխանակման գլոբալ ֆորումին Հայաստանի Հանրապետության անդամակցելու առաջարկին հավանություն տալու մասին ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին


«Տնտեսական համա​գոր​ծակ​ցության զարգացման կազմակերպության` հարկման նպատակով թափանցիկության և տեղե​​կու​թյունների փոխանակման գլոբալ ֆորումին Հայաստանի Հանրապետության անդամակցելու առաջարկին հավանություն տալու մասին ՀՀ կառավարության որոշման նախագծի ընդունման դեպքում պետական բյուջեի ծախսերը կավելանան տարեկան 15 հազար եվրոյի չափով:

Տ Ե Ղ Ե Կ Ա Ն Ք
«Տնտեսական համա​գոր​ծակ​ցության զարգացման կազմակերպության` հարկման նպատակով թափանցիկության և տեղե​​կու​թյունների փոխանակման գլոբալ ֆորումին Հայաստանի Հանրապետության անդամակցելու առաջարկին հավանություն տալու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին


«Տնտեսական համա​գոր​ծակ​ցության զարգացման կազմակերպության` հարկման նպատակով թափանցիկության և տեղե​​կու​թյունների փոխանակման գլոբալ ֆորումին Հայաստանի Հանրապետության անդամակցելու առաջարկին հավանություն տալու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն կառաջանա:

Տ Ե Ղ Ե Կ Ա Ն Ք
«Տնտեսական համա​գոր​ծակ​ցության զարգացման կազմակերպության` հարկման նպատակով թափանցիկության և տեղե​​կու​թյունների փոխանակման գլոբալ ֆորումին Հայաստանի Հանրապետության անդամակցելու առաջարկին հավանություն տալու մասին ՀՀ կառավարության որոշման նախագիծը մշակող մարմնի մասին


«Տնտեսական համա​գոր​ծակ​ցության զարգացման կազմա​կերպության` հարկման նպատակով թափանցիկության և տեղե​​կու​թյունների փոխա​նակման գլոբալ ֆորումին Հայաստանի Հանրապետության անդամակցելու առաջարկին հավանություն տալու մասին ՀՀ կառավարության որոշման նախագիծը մշակվել է ՀՀ ֆինանսների նախա​րարության աշխատակազմի կողմից:
